
Uumassusilinnit isumalluutit niuernermi ilisimatusarnermilu atorneri pillugit 
Inatsisartut inatsisissaattut siunnersuut nr. xx yy 2006-imeersoq  

pillugu  

Inatsisartut Inuussutissarsiornermut Ataatsimiititaliaata  

ISUMALIUTISSIISSUTAA 

 
siunnersuutip aappassaaneerneqarnerani saqqummiunneqartoq 

 
Inatsisartut Inuussutissarsiornermut Ataatsimiititaliaat suliarinninnermini ukuninnga 
inuttaqarpoq: 

 
Inatsisartunut ilaasortaq Ruth Heilmann, Siumut, siulittaasoq 
Inatsisartunut ilaasortaq Ane Hansen, Inuit Ataqatigiit, siulittaasup tullia 
Inatsisartunut ilaasortaq Lars-Emil Johansen, Siumut  
Inatsisartunut ilaasortaq Thomas Kristensen, Atassut 
Inatsisartunut ilaasortaq Marie Fleischer, Demokraatit 

 
Ulloq 20. september 2006-imi siullermeerinerup kingorna siunnersuut siuliani 
taaneqartoq Inatsisartut Inuussutissarsiornermut Ataatsimiititaliaata misissuataarpaa. 

Aallaqqaasiut 

Isumaqatigiissuteqarnissamut il.il. inatsisitigut tunngavissat 
pilersinneqarsimatinnagit uumassusilinnit isumalluutit iluaqutigineqarsinnaanerannut 
akuersisoqassanngitsoq Naalakkersuisut 2000-imi aalajangerput. Tamanna 
soqutigineqaraluartoq niuernikkut iluaquteqarnissamut akuersissutinik suli 
tunniussisoqarsimanngitsoq Naalakkersuisut paasissutissiissutigaat. 

Uumassusilinnit isumalluutit niuernermi ilisimatusarnermilu atorneqarsinnaanerat 
matuminnga siunnersuuteqarnermikkut Nalakkersuisut tunngavissippaat. 
Tamatumani eqqarsaatigineqarput isumalluutit uumassusillit suliffissuaqarnikkut 
iluaqutigineqarsinnaasut. Nalinginnaasumilli piniarnermut, aalisarnermut 
nunalerinermullu tunngassuteqartut imaluunniit naasunik il.il. soorlu akoorutissanik, 
tiitugassatut naasullu uuliaannik nerisassornermi pinnersaatissatut akussatulluunniit 



atugassatut katersineq inatsimmi ilaatinneqannginnerat Naalakkersuisunit 
erseqqissaatigineqarpoq. 

Siunnersuutip imarisaa 

Kunngip 21. december 1993-imi aalajangersagaatigut uumassusillit 
assigiinngisitaarnerat pillugu isumaqatigiissut Danmarkip atortuulersippaa. 
Uumassusillit assigiinngisitaarnerat pillugu isumaqatigiissut taanna Rio de Janeiromi 
ull. 5. juni 1992-imi atsiorneqarpoq. Uumassusillit assigiinngisitaarnerat pillugu 
isumaqatigiissutip ilaa Kalaallit Nunaannut atuuttoq inatsisissatut siunnersuutikkut 
matumani pineqartukkut piviusunngortinneqassaaq. Nunat ataasiakkaat nunaminni 
pinngortitap pisuussutaanut taakkualu iluaqutigineqarsinnaanerannut allanit 
akuliuffigineqaratik oqartussaassuseq namminneq tigummiaraat uumassusiillit 
assigiinngisitaarnerat pillugu isumaqatigiissummi allassimavoq. Taamaalilluni 
atortussanik katersisinnaanermut akuersissummik peqarnissaq 
piumasaqaatigineqarsinnaavoq. Tamatuma saniatigut ilisimatusarnermi angusat 
niuernermilu iluaqutiginninnerit naapertuilluartumik agguarneqassapput. 

Pineqartut ilaasa inatsisitigut maleruagassaqanngitsoornissaasa pinngitsoortinnissaa 
qulakkeerumallugu uumassusillit assigiinngisitaarnerat pillugu isumaqatigiissummut 
naleqqiullugu inatsit pineqartoq ilaneqassasoq Naalakkersuisut kissaatigaat. 
Taamaalilluni uumassusillit sananeqaataasigut kingornuttagaasunik isumalluutit 
uumassusillit assigiinngisitaarnerat pillugu isumaqatigiissummi kisimik taaneqartut 
kisiisa pinnagit aammali uumassusilinnit isumalluutinik niuernermi siunertarisanut 
atuinissaq inatsimmi aalajangersakkani ilaatinneqarpoq. 

Tusarniaanermit akissutit 

Inatsisissatut siunnersuut Greenland Venture A/S´imut, Bioneer A/S´imut, Den 
kongelige Veterinęre Landsskolemut (KVL), eqqartuussissusilerisunut Gorrissen 
Federspiel Kierkegaard´ikkunnut, Grųnlands Turist og Erhvervsselskabet A/S´imut 
(GTE), Sulisitsisut Peqatigiiffiannut (GA), Aatsitassanut Ikummatissanullu 
Pisortaqarfimmut, Ingerlatseqatigiiffinnut Allaffeqarfimmut, Kultureqarnermut, 
Ilinniartitaanermut, Ilisimatusarnermut Ilageeqarnermullu Pisortaqarfimmut, 
Avatangiisinut Pinngortitamullu Pisortaqarfimmut, Nunanut Allanut 
Pisortaqarfimmut, Akileraartarnermut Pisortaqarfimmut aammalu 
Aningaasaqarnermut Pisortaqarfimmut saqqummiussinissaq sioqqullugu 
tusarniaassutigineqarsimasoq Naalakkersuisut paasissutissiissutigaat. 
Tusarniaarnermit akissutisiat inatsisissatut siunnersuummut ilanngunneqarsimasut 
Naalakkersuisut paasissutissiissutigaa. 

Tusarniaanermi siullermi akissuteqaatit tunngavigalugit uumassusillit 
sananeqaataasigut kingornuttagaasunik isumalluutit kisiisa pinnagit aammali 
uumassusilinnit isumalluutinik niuernermi siunertarisanut atuinissaq ilanngullugu 
inatsisissatut siunnersuut annertusineqarpoq. 

Tusarniaanerup siulliup kingorna, tamatumalu malitsigisaanik iluarsiissuteqarnerup 
kingorna inatsisissatut siunnersuut siuliani taaneqartunut 



tusarniaassutigeqqinneqarpoq. Taakku saniatigut siunnersuut Skov- og 
Naturstyrelsenimut, Maniitsumi Aalisakkanik Tunisassiornermik Ilinniarfimmut 
(ATI), Inuussutissalerinermik Ilinniarfimmut Inuilimut (Inuili) 
Pinngortitaleriffimmullu tusarniaassutigineqarpoq. 

Siunnersuummik matuminnga ataatsimiititaliap suliarinninnerani atugassatut 
tusarniaanermit akissutisiat nuutinnerinik ataatsimiiititaliaq piniarpoq. 
Tusarniaanermi akissutisiat pillugit allakkiaq sukumiisoq ataatsimiititaliamut aamma 
nassiunneqartoq ataatsimiititaliamit qujassutigineqarpoq. Tusarniaanerup 
ingerlanneqarnera pillugu sukumiisumik nassuiaateqarnissaq tusarniaanermillu 
pissarsiat attuumassuteqartut oqaaseqaatini ilanngunneqarnissaat ataatsimiititaliamit 
assut pingaartinneqarpoq. 

Tusarniaanerup kingulliup sapaatit akunnerinik marlunnik sivisussuseqarsimanera 
ataatsimiititaliap pissutsit nalinginnaasut atuutsillugit 
eqqarsarnartoqartissagaluarpaa. Siunnersuutit tusarniaassutigineqarneranni 
tusarniaanermut nalinginnaasumik sapaatit akunnerinik sisamanik 
piffissaqartitsisarneq malinneqartariaqartoq ataatsimiititaliaq isumaqarpoq. 
Tusarniaanermi kingullermi siunnersuutip imarisaa uumassusillit sananeqaataasigut 
kingornuttagaasunik isumalluutit kisiisa pinnagit aammali uumassusilinnit 
isumalluutinik niuernermi siunertarisanut atuinissaq ilanngullugu annertusineqarpoq. 
Immikkoortumi siullermeertumik inatsisiliuunneqartumi siunnersuummik 
annertusisitsineq taamaattoq inatsisissatut siunnersuutip annertussusianut 
pisariussusianullu naapertuuttumik pisariaqartumillu sivisussulerlugu tusarniaanissaq 
pisariaqartoq ataatsimiititaliaq isumaqarpoq. Tusarniaanermulli piffissaliussaq 
tusarniaaffigineqartunit naammagittaalliutigineqanngilaq. 

Ataatsimiititaliap suliarinninnera  

Uumassusilinnit isumalluutinik niuernermi atuineq pillugu inatsisiliorneq 
nunarsuatsinni annertunerusumik suli atorneqanngitsoq ataatsimiititaliap paasivaa. 
Taamaattumillu inatsisissatut siunnersuut matumani pineqartoq ataatsimiititaliamit 
tikilluaqquneqarpoq inatsimmillu peqqissaarussilluinnarluni suliaqarneq 
annertuumik maligassiuiffiusoq ataatsimiititaliamit nuannaarutigineqarpoq. 

Taamaalilluni uumassusillit sananeqaataasigut kingornuttagaasunik isumalluutinik 
misissuineq atuinerlu pillugit Inatsisartut inatsisaanni nr. 29-imi, 18. december 2003-
meersumi § 39, imm. 4 naapertorlugu Naalakkersuisut maleruagassanik 
aalajangersaanerat ataatsimiititaliamit iluarisimaarneqarpoq. Uumassusillit 
assigiinngisitaarnerat pillugu isumaqatigiissut allanngortinneqassappat inatsimmik 
pineqartumik naleqqusaanissaq Naalakkersuisut naatsorsuutigaat. 

Uumassusillit assigiinngisitaarnerat pillugu isumaqatigiissut nunat tamalaat 
akornanni isumaqatigiissutaavoq pingaarnertut pingasunik siunertalik: 

 Uumassusillit assigiinngisitaarnerannik piujuaannartitsinissaq; 
 Uumassusilinnik nungusaataanngitsumik atuineq 



 Uumassusillit sananeqaataasigut kingornuttagaasunik isumalluutinik 
naapertuuttumik naammaginartumillu agguataarineq. 

Nungusaataanngitsumik ineriartortitsineq pineqartillugu isumaqatigiissut qitiusutut 
inissisimasutut isigineqartarpoq. 

Isumalluutit uumassusillit niuernikkut iluaqutigineqarsinnaanngortillugit 
maleruagassiunngikkuni aningaasatigut ilisimatusarnikkullu iluaqutissanik Kalaallit 
Nunaata annaasaqarnissaanik Naalakkersuisut oqarnerat ataatsimiititaliamit 
isumaqatigineqarpoq. 

Inatsisit tunngavissat pilersinneqarsimatinnagit isumalluutit uumassusillit 
iluaqutigineqarnissaannik akuersissuteqartoqassanngitsoq Naalakkersuisut 2000-imi 
aalajangernerat nersualaartariaavoq. Isumallluutit nalituut pineqarmata 
uumassusilinnit isumalluutinik atuinermit aningaasaqarnikkut, ilisimatusarnikkut 
sulisoqarnikkullu Kalaallit Nunaata sapinngisamik annertunerpaamik pissarsinissaa 
ataatsimiititaliamit pingaartinneqarpoq. Assersuutigalugu iluaquteqarnermut 
ingerlatseqatigiiffimmik siunnersuummi taaneqartumik pilersitsinikkut nunatta 
ingerlatani peqataatinneqarnissaanik Naalakkersuisut qulakkeerinninniarnerat 
ataatsimiititaliamit nuannaarutigineqarpoq. 

Uumassusillit assigiinngisitaarnerat pillugu isumaqatigiissut allanngortinneqassappat 
inatsimmik naleqqusaasoqarnissaanik Naalakkersuisut oqarnerat ataatsimiititaliamit 
isumaqatigineqarpoq. Tamatuma saniatigut inatsimmik naleqqussaanissamik 
pisariaqartitsisoqarneranik isumaliutersuuteqarnermi tunngaviusinnaasunik 
inatsimmik atuineq misilittagaqarfiulerumaartoq ataatsimiititaliaq isumaqarpoq. 

Inuussutissarsiornermut, Suliffeqarnermut Inuussutissarsiutinullu 
Ilinniartitaanermut Naalakkersuisumik isumasioqateqarluni 
ataatsimeeqateqarneq 

Siunnersuut pingaaruteqarmat pisariummallu ersarissaataasunik Naalakkersuisunut 
apeqquteqarnissaq ataatsimiititaliamit pisariaqartutut isigineqarsimavoq. 
Taamaattumillu Naalakkersuisunut ilaasortaq akisussaasuusoq, Siverth K. Heilmann, 
apeqqutinut sisamanut akissuteqaqqullugu ataatsimiititaliami isumasioqatigiilluni 
ataatsimiinnissamut aggersarneqarpoq. 

Apeqqutit siulliat: 

Siunnersuutip piginnittussaanermut inatsisitigut tunngasortai pillugit Naalakkersuisut 
itisiliinissaat Ataatsimiititaliamit kissaatigineqarpoq. 

Apeqqutit aappaat: 

Atortussanik uumassusilinnik aammalu taakkuninnga passussinermi inatsisinik 
unioqqutitsilluni imaluunniit piarinaatsoorluni annissuinermut atatillugu 
nakkutilliinissaq eqqarsaasersuutigineqarsimanersoq Ataatsimiititaliamit 
paasissutissiissutigeqquneqarpoq. 



Apeqqutit pingajuat: 

Kalaallit Nunaata pisinnaatitaaffii iluaquteqarnermut ingerlatseqatigiiffinnut 
ataasiakkaanut arlalinnulluunniit uumassusilinnik isumalluutit 
piginneqataassutinngortinneqarnissaannut Naalakkersuisut pisinnaatitaasut 
siunnersuummi ilanngunneqarsimavoq. Ataatsimiittarfimmi siunnersuut 
siullermeerneqarmat ingerlatseqatigiiffinnut taakkununnga attuumassutillit apeqqutit 
saqqummiunneqarput. Ingerlatseqatigiiffinnut tunngassutilinnut apeqqutinut 
attuumassutilinnut allakkanik akissuteqarnissaminut piumassuseqarluni 
Naalakkersuisoq ilaasortaq oqaaseqarpoq.  

Apeqqummut pineqartumut atasumik uumassusilinnik isumalluutinik niuernikkut 
ilisimatusarnikkullu atuinermut Kalaallit peqataanissaat Naalakkersuisunit 
qulakkeerneqaqqullugu Ataatsimiititaliap piumasaqarnini naqissusissavaa. 
Iluaquteqarnermut ingerlatseqatigiiffinnut ataasiakkaanut arlalinnullunniit 
uumassusilinnik isumalluutit piginneqataassutinngortinneqarnissaat Naalakkersuisut 
aalajangiusimassagaat ataatsimiititaliap kissaatigaa. Iluaquteqarnermut 
ingerlatseqatigiiffinni Namminersornerullutik Oqartussat aalajangiisuusumik 
sunniuteqarnissaat ilaatigut piginneqataassutinik amerlanerussuteqarneq 
aqqutigalugu aalajangiusimaneqassasoq ataatsimiititaliamit aamma 
kissatigineqarpoq.  

Iluaquteqarnermut ingerlatseqatigiiffinni Namminersornerullutik Oqartussat 
akuuneranni ajornartorsiuteqarfiit pillugit Naalakkersuisut allaganngorlugu 
naatsumik nassuiaateqarnissaat Ataatsimiititaliamit kissaatigineqarpoq. 

Apeqqutit sisamaat: 

Iluaquteqarnermut ingerlatseqatigiiffimmut ataatsimut Kalaallit Nunaata 
pisinnaatitaaffiinik piginneqataassutit ukiunut qulinut atuuttussatut 
piffissalerneqarsimasut siunnersuummi ersersinneqarpoq. Tamanna 
piffissaliunneqartumut ataatsimut ukiut qulit angullugit sivitsorneqarsinnaavoq 
angusaqarfiusussatut siunniussat isumaqatigiissutaasut piffissaliunneqartumi 
anguneqarsimappata. Naalakkersuisut siunnersuummut oqaaseqaamminni allapput 
kisermaassisussaatitaanermut isumaqatigiissut ukiut qulit qaangiunnerini 
atorunnaarsinneqarsinnaasoq anguniagassat naammassineqarsimanngippata.  

Aalajangersakkap taassuma itisilerneqarnissaa kiisalu kisermaassisussaatitaanerup 
atorunnaarsinneqaratarsinnaanerata kingunerisinnaasai pillugit paasissutissat 
itisilerneqarnissaat ataatsimiititaliamit kissaatigineqassaaq.  

Ataatsimiititaliap apeqqutai Naalakkersuisunullu ilaasortap akissutai 
isumaliutissiissummut ilanngussatut ilanngunneqarput.  

Inatsisartut ataatsimiititaliaat allat akuutinnerat. 

Inatsisartut Inatsisit Atortinneqarnerannut Ataatsimiititaliaata ataatsimiititaliap 
sulinerani aamma akuutinneqarnissaanik kissaateqarneq Inatsisartut 



siullermeerineranni saqqummiunneqarpoq. Tamanna tunngavigalugu siunnersuutip 
piginnittussaanermut inatsisitigut tunngasortaanik nalileeqqullugu Inatsisartut 
Inatsisit Atortinneqarnerannut Ataatsimiititaliaat ataatsimiititaliamit 
qinnuigineqarpoq. 

Inatsisit Atortinneqarnerannut Ataatsimiititaliaq tamatumunnga 
oqaaseqaatissaqanngilaq. 

Tamanna tunngavigalugu ataatsimiititaliap isumaqatigiittup siunnersuut ilusimisut 
iluseqartoq Inatsisartunit akuersissutigineqassasoq inassutigaa. 

Taama oqaaseqarluni Inatsisartut Inuussutissarsiornermut Ataatsimiititaliaata 
siunnersuut aappassaaniigassanngortippaa. 

  

 
Ruth Heilmann, Siumut, 

siulittaasoq 
 

 
Ane Hansen, Inuit 

Ataqatigiit, siulittaasup 
tullia  

 
 

Lars-Emil Johansen, 
Siumut 

 
Thomas Kristensen, 

Atassut 
 

 
Marie Fleischer, 

Demokraatit 

NAMMINERSORNERULLUTIK OQARTUSSAT   GRØNLANDS HJEMMESTYRE


Kalaallit Nunnaanni Inatsisartut


Grønlands Landsting


Inuussutissarsiutinut, Suliffeqarnermut Inuussutissarsiutinullu Ilinniartitaa-
nermut Naalakkersuisoq
/Maani


Isumasioqatiginnissamut aggersaaneq.


Inatsisartut Inuussutissarsiornermut Ataatsimiititaliaata Inuussutissarsiutinut, Sulif-
feqarnermut Inuussutissarsiutinullu Ilinniartitaanermut Naalakkersuisoq Inatsisartut
Inuussutissarsiornermut ataatsimiititaliaanni ataasinngorneq ulloq 2.oktober 2006
Inatsisartut ataatsimiittarfiani nr. 2-mi nal. 14.00-15.00 isumasioqatigiinnissamut
matumuuna aggersarpaa.


UKA 2006/49 Inatsisartut inatsisaat nr. xx yy 2006-imeersoq uumassusilinnit isu-
malluutit niiuernermi ilisimatusarnermilu atorneri pillugit siunnersuut Naalakkers u-
isumit ilaasortamit saqqummiunneqarpoq. Siunnersuut siullermeerneqareerluni
Inatsisartut Inuussuutissarsiornermut Ataatsimiititaliaanut suliassanngorlugu inner-
suunneqarpoq.


Inatsisissatut siunnersuutip pisariaqassusaa isumaqatigineqarluarmat Inuussutis-
sarsiornermut Ataatsimiititaliamit oqaatigineqassaaq. Inatsisisatut siunnersuut pia-
reersarluagaasutut isikkoqarmat ataatsimiititaliallu sulineranut oqilisaataammat
Ataatsimiititaliamit nuannaarutigineqarpoq.
Ajornartorsiutilli arlallit Naalakkersuisut itisiliiffigissagaat Ataatsimiititaliamit kissaa-
tigineqarpoq. Ataatsimiititaliap isumaliutissiissutaata tunniunneqarnissaanut piffis-
saliunneqartup sivikippallaarnera pissutigalugu ajornartorsiutit itisiliiffigineqarnissa-
annut isumasioqatigiinnissaq Ataatsimiititaliap toqqarpaa.


Apeqqutit siulliat:
Kalaallit niiuernikkut soqutigisaat sapinngisamik tamakkiisumik aallunneqarnissaat
Ataatsimiititaliamit qulakkeerusunneqarput. Uumassusilinnit isumalluutinit tuni-
liaqutaqartumik nalilinnik pilersitsinermi Kalaallit Nunaata naammaginartumik pis-
sarsisarnissaa inatsimmi siunertarerpiarneqarmat Ataatsimiititaliap maluginiarsima-
vaa.


Taamaammat siunnersuutip piginnittussaanermut inatsisitigut tunngasortai pillugit
Naalakkersuisut itisiliinissaat Ataatsimiititaliamit kissaatigineqarpoq. Taanna itisilii-
neq Inuit Ataqatigiit partiitut oqaaseqaataani naleqquttumik aallaaveqarsinnaavoq.
” Inuit Ataqatigiinniit qularutiginngilarput pisuussutit uumassusillit isaannarmik ta-
kuneqarsinnaangitsut inuutissarsiutinik siuarsaanermi aammalu nunatsinni anin-
gaasarsiornerup qaffassarneqarnerani annertuumik iluaqutigineqalersinnaasut,
taamammat aamma nioqqutissianik ilisimasanillu piginneqqartussaanermi aalian-

gersakkat inatsimmi pitsaasumik ersarissumillu tunngavissaqarnissaat pingartip-
parput.”


Apeqqutit aappaat:
Atortussanik uumassusilinnik aammalu taakkuninnga passussinermi inatsisinik
unioqqutitsilluni imaluunniit piarinaatsoorluni annissuinermut atatillugu nakkutillii-
nissaq eqqarsaasersuutigineqarsimanersoq Ataatsimiititaliamit paasissutissiissuti-
geqquneqarpoq.


Apeqqutit pingajuat:
Kalaallit Nunaata pisinnaatitaaffii suliffeqarfinnut atuisussanut ataasiakkaanut arla-
linnulluunniit uumassusilinnik isumalluutit piginneqataassutinngortinneqarnissaan-
nut Naalakkersuisut pisinnaatitaasut siunnersuummi ilanngunneqarsimavoq.
Ataatsimiittarfimmi siunnersuut siullermeerneqarmat suliffeqarfinnut taakkununnga
attuumassutillit apeqqutit saqqummiunneqarput. Suliffeqarfinnut tunngassutilinnut
apeqqutinut attuumassutilinnut allakkanik akissuteqarnissaminut piumassuseqarlu-
ni Naalakkersuisoq ilaasortaq oqaaseqarpoq.


Apeqqummut pineqartumut atasumik uumassusilinnik isumalluutinik niiuernikkut
ilisimatusarnikkullu atuinermut Kalaallit peqataanissaat Naalakkersuisunit  qulak-
keerneqaqqullugu Ataatsimiititaliap piumasaqarnini naqissusissavaa. Suliffeqarfi n-
nut atuisussanut ataasiakkaanut arlalinnullunniit uumassusilinnik isumalluutit pigin-
neqataassutinngortinneqarnissaat Naalakkersuisut aalajangiusimassagaat
ataatsimiititaliap kissaatigaa. Suliffeqarfinni atuisuusuni Namminersornerullutik
Oqartussat aalajangiisuusumik sunniuteqarnissaat ilaatigut piginneqataassutinik
amerlanerussuteqarneq aqqutigalugu aalajangiusimaneqassasoq ataatsimiititalia-
mit aamma kissatigineqarpoq.


Ajornartorsiutit taakku pillugit Naalakkersuisut naatsumik allakkatigullu nassuiaa-
taat Demokraatit partiitut oqaaseqaataanni tulliuttuni naleqquttumik aallaaviusin-
naapput.
” Nittartakkami www.tekonologiportalen.dk allaqqavoq Namminersornerullutik
oqartussat Bioneer peqatingalungu nunatsinniit isumalluutinut uumassusilinnut a-
tuinissamut suliffeqarfiliorsimasut. Sooq Inatsisartut tamassunga ilisimatinne-
qanngittut uuma siunnersuutip saqqummiunneqarneranut? Qanoq Namminersor-
nerullutik Oqartussat piginneqatigiinnerat inissisimava? Piginneqatigiiffimmut ata-
tillungu ilisimassutsimut kalaallinullu suliffissaqartitsinermut suut iluaqutissatut
Naalakkersuisut takorloorpaat? Kalaallit ilinniartunut piginneqatigiiffik tingusisassa-
soq piumasarineqassua?”


Apeqqutit sisamaat:
Suliffeqarfimmut atuisussamut ataatsimut Kalaallit Nunaata pisinnaatitaaffiinik pi-
ginneqataassutit ukiunut qulinut atuuttussatut piffissalerneqarsimasut siunnersu-
ummi ersersinneqarpoq. Tamanna piffissaliunneqartumut ataatsimut ukiut qulit an-
gullugit sivitsorneqarsinnaavoq angusaqarfiusussatut siunniussat isumaqatigiissu-
taasut piffissaliunneqartumi anguneqarsimappata. Naalakkersuisut siunnersuum-
mut oqaaseqaamminni allapput kisermaassisussaatitaanermut isumaqatigiissut u-

kiut qulit qaangiunnerini atorunnaarsinneqarsinnaasoq anguniagassat naammassi-
neqarsimanngippata.
Aalajangersakkap taassuma itisilerneqarnissaa kiisalu kisermaassisussaatitaane-
rup atorunnaarsinneqaratarsinnaanerata kingunerisinnaasai pillugit paasissutissat
itisilerneqarnissaat ataatsimiititaliamit kissaatigineqassaaq.


Inuussutissarsiornermut Ataatsimiititaliap kissaatigaa ataasinngornermi ulloq 2.
oktober nal. 14.00 – 15.00 isumasioqatigiittoqassasoq, taamaalilluni Naalakkers u-
isut akissuteqaataat Ataatsimiititaliap isumaliutissiissutaani oqaaseqaatinut il-
anngunneqarsinnaaniassammata. Naalakkersuisumut ilaasortap oqaatigisassatut
allassimaffiata nuutinnera Inuussutissarsiornermut Ataatsimiititaliamut tunniunne-
qassasoq kissaatigineqarpoq.


Inussiarnersumik inuulluaqqusillunga


Ane Hansen,
Ataatsimiititaliami Siulittaasup tullia

NAMMINERSORNERULLUTIK OQARTUSSAT   GRØNLANDS HJEMMESTYRE  - GREENLAND HOME RULE


Inuussutissarsiornermut
Erhvervsdirektoratet
Department of Industry


Allakkiaq


Uunga
Til


Inuussutissarsiornermut, Sulisoqarnermut Inuussutissarsiutinullu
Ilinniartitaanermut Naalakkersuisoq, Siverth K. Heilmann


Assinga uunga
Kopi til


Inuussutissarsiornermut Ataatsimiititaliaq
Pisortaq Peter Hansen


Uumassusilinnit isumalluutit niuernermi ilisimatusarnermilu atorneri pillugit
inatsisartut inatsisissaatut siunnersuummut tunngatillugu isumasioqatigiinni
najoqqutassaq


Uumassusilinnit isumalluutit niuernermi ilisimatusarnermilu atorneri pillugit
inatsisartut inatsisissaattut siunnersuummut tunngatillugu isumasioqatigiinnissamut
Inatsisartut Inuussutissarsiornermut Ataatsimiititaliaat ataasinngorneq 2.oktobari
2006-imi aggersaavoq.


Apeqqut 1:
Siunnersuutip piginnittussaanermut immikkuualuttortai pillugit Naalakkersuisut
itisiliinissaat Ataatsimiititaliamit kissaatigineqarpoq. Taanna itisiliineq Inuit
Ataqatigiit partiitut oqaaseqaataani naleqquttumik aallaaveqarsinnaavoq. ”Inuit
Ataqatigiinniit qularutiginngilarput pisuussutit uumassusillit isaannarmik
takuneqarsinnaangitsut inuussutissarsiutinik siuarsaanermi aammalu nunatsinni
aningaasarsiornerup qaffassarneqarnerani annertuumik iluaqutigineqalersinnaasut,
taamammat aamma nioqqutissianik ilisimasanillu piginneqqartussaanermi
aaliangersakkat inatsimmi pitsaasumik ersarissumillu tunngavissaqarnissaat
pingartipparput.”


Saqqummiussassatut siunnersuut:


1. Inuit Ataqatgiittulli isumaqarpunga uumassusilinnit isumalluutit
inuussutissarsiutinik pitsaanerusumik siuarsaanermut
aqqutissiuussisinnaasut taamaattumillu uumassusilinnit isumalluutit
tunngavigalugit ingerlatseqatigiiffiup nioqqutissiamik
piginnittutuaassaasuulernissaa (patent-eqalernissaa) pingaaruteqarpoq.


2. Inatsisip taaguutaanit takuneqareersinnaavoq uumassusilinnit isumalluutit
niuernermi atorneqarsinnaassasut. Inatsit malillugu niuernikkut
iluaquteqarneq tassaavoq: ”uumassusilinnit isumalluutinit

nioqqutissiaasimasunik nioqqutissiorneq tunianiaaqqinnerluunniit aammalu
uumassusilinnit isumalluutit pillugit taakkuluunniit tunngavigalugit patent-
imik qinnuteqaatinik patent-iliissutinilluunniit tuniniaaqqittarnerit.”


3. Iluaquteqarniarnermut ingerlatsitseqatigiiffiup isertitaqarnera,
taamaalillunilu aamma Nunatta, tassaavoq niuernermi akuersissutinik
tunisinerit. Piginnittussatuaatitsinertaa (patent-ilersuineq),
piginnittussatuaatitsinermut inatsit atuuttoq malillugu ingerlasussaq,
niuernermi akuersissuteqarnissamik pisariaqartitsinngilaq.
Piginnittussatuaatitsilernerli niuernermi atorneqarpat niuernermi
akuersissuteqareernissaq pisariaqarluni.


4. Suliffeqarfiup imaluunniit ilisimatusarfiup piginnittussatuaatitsineq (patent-
ilersuineq) nammineq isumagisussaavaa, piginnittussatuaatitsineq pillugu
qinnuteqaammik nassiussineq ilanngullugu. Piginnittussatuaatitsineq
nammineq isertitaqarnermik kinguneqarneq ajorpoq, akerlianilli
piginnittussatuaatitsinermik tunisasaqarneq isertitaqarfiusinnaalluni. Inatsit
naapertorlugu piginnittussatuaatitsinermik tunisineq niuernermut
akuersissuteqarnissamik pisariaqartitsivoq, piginnittussatuaatitsinermimmi
tunisineq niuernermi atorneqartussaammat. Soorlu siusinnerusukkut
oqaatigineqartoq tassani iluaquteqarniarnermut ingerlatsitseqatigiiffik
(taamaalillunilu aamma taassuminnga piginnittutut Namminersornerullutik
Oqartussat) isertitaqartussaassaaq.


5. Inatsisilli kingunerisaanik piginnittussatuaatitsineq (patent-ilersuineq)
pillugu Naalakkersuisunut paasissutissiisoqartussaavoq. Naalakkersuisut
taamaalillutik nunatsinni uumassusilinnit isumalluutit tunngavigalugit
ingerlatseqatigiiffiit suut piginnittussatuaalersimanersut
malinnaaffigisinnaavaat.


Apeqqut 2:
Atortussanik uumassusilinnik aammalu taakkuninnga passussinermi inatsisinik
unioqqutitsilluni imaluunniit piarinaatsoorluni annissuinermut atatillugu
nakkutilliinissaq eqqarsaatersuutigineqarsimanersoq Ataatsimiititaliamit
paasissutissiissutigeqquneqarpoq.


Saqqummiussassatut siunnersuut:


1. Apeqqut taanna avinniarpara taamaalillunga atortussanik
uummassisulinnik annissuinermi Naalakkersuisut nakkutilliinissamik
eqqarsaatersuuteqarsimanersut siulliullugu akissuteqarfigalugu
tamatumalu kingorna atortussanik uumassusilinnik atuinermut
passussinermullu tunngasut tikissallugit.


2. Nakkutilliineq iliuuseqarnerillu pillugit aalajangersakkat qanoq ittulluunniit
inatsimmut ilanngunneqaraluarpata atortussanik uumassusilinnik
paasineqanngitsumik ajornanngitsumik annissuinermi
ajornartorsiutaasartut tamatuma aaqqiiffiginavianngilai. Taamaattumik aap,
uumassusilinnit isumalluutinik annissuinermi nakkutilliinissaq
Naalakkersuisunit eqqarsaatigineqarsimavoq, isumaqarlutilli tamanna
piviusumik ingerlanneqarsinnaanngitsoq.

3. Akerlianilli nakorsaasiorfissuit tusaamaneqarnertik tusagaanertillu ima
mianersuutsigaat uumassusilinnik akuerisaanngitsumik piiaanermik
pasinerlunneqarnissaq sapinngisamik pinngitsoorniartussaallugu.
Taamatut pasillerneqarnermi – eqqorpat eqqunngippallunniit –
nunarsuarmi niuerfimmi atanissaannut tunngavik tamarmi
aserorneqartussaavoq.


4. Danmarkimi suliffeqarfissuit nalunaarutiginikuuaat uumassusilinnit
isumalluutinik niuernermi atorneqarneri pillugit inatsiseqalerpat aatsaat
Nunatsinnut aamma uumassusillit assigiinngisitaarneranni niuernikkut
periarfissanut soqutiginnilersinnaallutik.


5. Naalakkersuisulli akerlianik toqqarsimavaat atortussat atorneqarnerini
niuerutigineqarnerinullu nakkutilliisoqassasoq. Taamaattumik
naqitanngorlugit saqqummiinernut, piginnittussatuaalernissamik (patent-
imik) qinnuteqaateqarnernut pilersaarutillu aallartinneqartut pillugit
nalinginnaasumik nalunaarusiornernut atatillugu Naalakkersuisut
ilisimatinneqartarnissaat pillugu piumasaqaateqarput.


6. Akuersissutit pisariaqartinneqartut pissarsiarineqarsimanngippata
taamaalilluni akiliisitsisoqarsinnaavoq, inatsillu malinneqanngippat
akuersissutit pigineqareersut arsaarinnissutaasinnaallutik.


Apeqqut 3:
Apeqqummut pineqartumut atasumik uumassusilinnik isumalluutinik niuernikkut
ilisimatusarnikkullu atuinermut Kalaallit peqataanissaat Naalakkersuisunit
qulakkeerneqaqqullugu Ataatsimiititaliap piumasaqarnini naqissusissavaa.
Suliffeqarfinnut atuisussanut ataasiakkaanut arlalinnullunniit uumassusilinnik
isumalluutit piginneqataassutinngortinneqarnissaat Naalakkersuisut aalajangiusi-
massagaat ataatsimiititaliap kissaatigaa. Suliffeqarfinni atuisuusuni Namminer-
sornerullutik Oqartussat aalajangiisuusumik sunniuteqarnissaat ilaatigut
piginneqataassutinik amerlanerussuteqarneq aqqutigalugu
aalajangiusimaneqassasoq ataatsimiititaliamit aamma kissatigineqarpoq.


Ajornartorsiutit taakku pillugit Naalakkersuisut naatsumik allakkatigullu
nassuiaataat Demokraatit partiitut oqaaseqaataanni tulliuttuni naleqquttumik
aallaaviusinnaapput. ”Nittartakkami www.tekonologiportalen.dk allaqqavoq
Namminersornerullutik Oqartussat Bioneer peqatigalugu nunatsinniit isumalluutinut
uumassusilinnut atuinissamut suliffeqarfiliorsimasut. Uuma siunnersuutip
saqqummiunneqarnerani Inatsisartut sooq ilisimatinneqanngillat? Qanoq
Namminersornerullutik Oqartussat piginneqatigiinnerat inissisimava?
Piginneqatigiiffimmut atatillugu ilisimassutsimut kalaallinullu suliffissaqartitsinermut
suut iluaqutissatut Naalakkersuisut takorloorpaat? Ilinniartunik kalaallinik
piginneqatigiiffik tigusisassasoq piumasarineqassava?”


Saqqummiussassatut siunnersuut:


1. Aallarniutigilakka nittartakkami www.teknologiportalen.dk-imi
paasissutissat, tassami nittartagaq taanna ajuusaarnartumik
paasissutissanik kukkusunik ulikkaarmat. Namminersonerullutik

Oqartussat aamma Bioneerip akornanni ingerlatseqatigiiffimmik
pilersitsisoqarnikuunngilaq. Tamanna aamma pillugu inatsisissatut
siunnersuutip suliarineqarneranut atasumik Inatsisartunut arlaatigut
saqqummiussisoqanngilaq. Kukkunerit aaqqitsinniarlugit
Inuussutissarsiornermut Pisortaqarfik nittartakkamik suliaqarsimasunut
attaveqarsimavoq.


2. Naalakkersuisulli iluaquteqarniarnermut ingerlatseqatigiiffiup ataatsip
arlallilluunniit qanoq aaqqissuunneqarsinnaaneri pillugit soorunami
eqqarsaasersuuteqarsimapput. Naalakkersuisut takorloorpaat
iluaquteqarniarnermut ingerlatseqatigiiffiit uumassusilinnit isumalluutit
killilerneqarsimasut iluanni pisinnaatitaafeqarnikkut aningaasanik
akiliinngikkaluarluni aningaasaliissuteqarnikkut pilersinneqarsinnaasut.
Tassa Naalakkersuisut aningaasaliissanngillat, pigisalli nalillit imaluunniit
uumassisilinnit isumalluutit nalii aqqutigalugit tamanna pissalluni.
Iluaquteqarniarnermut ingerlatseqatigiiffiit taamaalillutik uumassusilinnit
isumalluutit killilerneqarsimasut iluanni niuernermi piumasaqaatit
tunngavigalugit atuisinnaanermut niuernermi siunertarisanut akuersissutit
tuniniarnissaannut kisermaassisuusinnaanertik angusinnaavaat.


3. Danmarkimi bioteknologimi ingerlatseqatigiiffik (Bioneer A/S), piffissami
sivisunerusumi Namminersornerullutik Oqartussanit
oqaloqatigineqartarsimasoq Nunatsinni avatangiisinit annikitsuniit
umassuseqartunik tappiorannartunik katersorneqareersimasut atorlugit
aningaasaliinissaannut neqeroorfigineqarpoq. Tamatuma saniatigut
iluaquteqarniarnermut ingerlatseqatigiiffimmi nunatsinni, danmarkimi
nunanilu allani aningaasaliisartut aallarniutaasumik aningaasaliinissaannik
neqeroorfigineqarput. Aningaasaleeqataasinnaasutut
naatsorsuutigineqartoq tassaavoq Greenland Venture.


4. Iluaquteqarniarnermut ingerlatseqatigiiffimmi piginneqataassutinik
amerlanerussuteqarnikkut Namminersornerullutik Oqartussat
aalajangiisuusumik sunniuteqarnissaat qulakkeerneqassaaq, nammineq
piginneqataanikkut aamma Greenland Venture aqqutigalugu. Aamma
piginneqataasut isumaqatigiissutaanni angusaqarfiusussatut
siunniussaqarnikkut iluaquteqarniarnermut ingerlatseqatigiiffimmi
Naalakkersuisut aamma aqutseqataassapput.


5. Taamatut aaqqissuussinermi iluaqutissat tassaapput bioteknologimik
ingerlatseqatigiiffimmi suliatigut immikkut ittumik ilisimasat pigineqartut
Naalakkersuisunit iluaqutigineqarsinnaaneri, tamatumalu ilutigisaanik
iluaquteqarniarnermut ingerlatseqatigiiffimmi aalajangiisuusumik
sunniuteqarlutik.


6. Iluaquteqarniarnermut ingerlatseqatigiiffik pilersaarutigineqarpoq
tuniniaavittaqartillugu pilersinneqassasoq, tassanngaaniit niuernermik
siunertalinnut akuersissutit tuniniarneqartassallutik, aamma ilaassalluni
bioteknologimik misissuisarfik. Misiligutissanik katersisarnissamut kiisalu
aaqqissuussaanissaannut taakkulu naatitsiviginissaannut
misissuisarfimmik Nunatsinni pilersitsisoqassaaq. Nutaaliorfiit arlaannut

ataatsimut imaluunniit ATI-mut atatillugu misissuisarfiup inissinneqarnissaa
eqqarsaatigineqarpoq.


7. Tassunga atatillugu misigisimavunga qularutiginagu nunatsinni
ilinniagaqartut ilinniarnerminnut atatillugu misissuisarfimmiittarnissaannut
ajornanngitsumik periarfissaqassasoq. Tamanna Naalakkersuisut
pimoorullugu sulissutigissavaat.


Apeqqut 4:
Suliffeqarfimmut atuisussamut ataatsimut Kalaallit Nunaata pisinnaatitaaffiinik
piginneqataassutit ukiunut qulinut atuuttussatut piffissalerneqarsimasut
siunnersuummi ersersinneqarpoq. Tamanna piffissaliunneqartumut ataatsimut
ukiut qulit angullugit sivitsorneqarsinnaavoq angusaqarfiusussatut siunniussat
isumaqatigiissutaasut piffissaliunneqartumi anguneqarsimappata. Naalakkersuisut
siunnersuummut oqaaseqaamminni allapput kisermaassisussaatitaanermut
isumaqatigiissut ukiut qulit qaangiunnerini atorunnaarsinneqarsinnaasoq
anguniagassat naammassineqarsimanngippata. Aalajangersakkap taassuma
itisilerneqarnissaa kiisalu kisermaassisussaatitaanerup
atorunnaarsinneqaratarsinnaanerata kingunerisinnaasai pillugit paasissutissat
itisilerneqarnissaat ataatsimiititaliamit kissaatigineqassaaq.


Saqqummiussassatut siunnersuut:


1. Aalajangersakkami isumagineqarpoq iluaquteqarniarnermut
ingerlatseqatigiiffimmut angusaqarfiusussatut siunniussat erseqqinnerusut
aamma kisermaassilluni isumaqatigiissuteqarnerup
atorunnaarsinneqarnerani kinguniusinnaasut iluaquteqarniarnermut
ingerlatseqatigiiffimmi piginneqataasut pillugit isumaqatigiissummi
naleqqussarlugit ilanngunniarneqarumaartut.


2. Angusaqarfiusussatut siunniussat assersuutigalugu tassaasinnaapput
ingerlatseqatigiiffik ingerlatsinermigut sinneqartuussasoq imaluunniit
niuernermi siunertarisanut akuersissutitigut isumaqatigiissutaasut
amerlassuseqarnissaat pillugu piumasaqaateqartoqarsinnaalluni.
Iluaquteqarniarnermut ingerlatseqatigiiffiup piginneqataasut pillugit
isumaqatigiissummi angusaqarfiusussatut siunniussatut aalajangiussat
naammassinngippagit kisermaassinissamut isumaqatigiissut
atorunnaarsinneqassaaq.


3. Kisermaassinissamik isumaqatigiissutip atorunnaarsinneqarneranik
erseqqinnerusumik allaaserinninneq piginneqataasut pillugit
isumaqatigiissummi aamma takuneqarsinnaassaaq, Naalakkersuisulli
atorunnaarsitsisoqartillugu pisinnaatitaaffiit aningaasaliissutaasimasut
tamarmik ilanngarneqarnatik Naalakkersuisunut utertinneqartarnissaat
qulakkeerniarpaat. Niuernermili siunertarisanut akuersissutit tunniunne-
qareersimasut suli atuutissapput, uumassusilinnillu isumalluutinit
killilerneqarsimasunik niuernermi siunertarisanut akuersissutit
tunineqarnissaannut kisermaassisuuneq iluaquteqarniarnermut
ingerlatseqatigiiffimit utertinneqassalluni.





